
 Основни  информации 
I. За мешано и паралелно производство според Законот за органско земјоделско производство на РМ  и Правилниците на односниот Закон.
Услови, општо
	
	Значење
	ЗОЗП

	Преод на цела фарма
	Целата фарма е управувана во согласност со барањата на стандардите за  органскатo производство, вклучувајќи го сточарството и ливадите 
	Нема барања

	Мешано производство
	Фармата има органски и конвенционален дел, на пример органски овоштарник за јаболки и конвенционални едногодишни култури
	Дозволено (види во услови бр.3)

	Паралелно производство
	Истите култури се засадени на органски и конвенционални (во преод) парцели, на пример, конвенционална пченица и органска пченица.
	Не е дозволено (види исклучоци под бр.2 и 3 )


Паралелно производство:
Исклучоци:

· Културите засадени на органските и конвенционалните парцели може лесно да се разликуваат и од лица кои не се специјалисти. Ова може да е случај со компири или видови на грав во различни бои и сл. Во случај органската култура да се користи за преработка, каде карактеристичните разлики не се значајни (на пример, сок од јабокло), ОРГАНИК-ЦЕРТ нема да прифати паралелно производство на различни сорти, освен ако не се работи за комплетно просторно одделени објекти каде системот за следливост лесно може да се потврди.
· За повеќегодишни култури, 
Операторот треба да имплементира план за преод, според кој сите парцели треба да бидат заменети со органски што е можно побргу. Почетокот на преодот на последниот дел не смее да надмине 5 години, од датумот на првата органска сертификација. Планот за преод и неговата имплементација треба да биде проверена и одобрена секоја година од страна на сертификаторот.
Бербата, разделувањето по бербата и одвоена опрема треба да биде  обезбедена 
Сертификаторот "треба да биде известен за бербата на производите најмалку 48 часа пред почетокот на бербата".
Веднаш по завршувањето со бербата, производителот го информира cертификаторот за точната количина на бербата по единица површина или производна единица, и за мерките кои биле преземени за разделување на производите.
· Како трета алтернатива, операцијата може да биде поделена на органски и конвенционален дел. Оваа поделба не смее да биде само на фомалнa. ОРГАНИК-ЦЕРТ бара одделно документирање и администрирање на двете единици.
 Според Законот за органско земјоделско производство на РМ –Член 35 дозволено е истовремено редовно и органско земјоделско производство но под услови:
Јасно физичко разграничување помеѓу двата типа на производство

Во деловите каде се врши редовно земјоделско производство да не се користат ГМО

Вршење стручна контрола и кај двата типа на производство

Водење одвоена евиденција за двата видови на производство

во растителното производство може да произведува ист вид на растение, или вид кое може јасно да се разликува од органски произведуваното растение на делот со редовно производство
Во сточарското производство може да се одгледуваат различни видови добиток
работните машини и средствата кои влегуваат во процесот на  органското земјоделско производство да се чуваат одделно од оние што се вклучени во редовното земјоделско производство 
Минимални барања за разделување во случај на мешано или паралелно производство:
Во случај на паралелно производство:
Секогаш операторите треба да го известат сертификаторот однапред за датумите на бербата, со исклучок на континуираната берба.
Бербата на конвенционални (или во преод) и органски парцели треба да се спроведе во ралични денови. Или бербата се спроведува од страна на различен персонал со различeн надзор, начин на берба кој обезбедува лесно разликување на производите, амбалажата за транспорт и складирање.
Записите од бербата и за конвенционални (или во преод) и за органски парцели мораат да биде многу детални, по парцела и ден.
Во случај на мешано и/или паралелно производство:
Различнa амбалажа за берба, транспорт и складирање мора да се користат, или амбалажата треба да бидат правилно (благовремено) исчистенa, пред да се користат за органскиот дел. Постапката на чистење мoра да биде документирана.
Различна опрема мора да се користи за заштита на растенијата. Прскалката за органскиот дел мора да се чува на различно место, и да биде со трајна ознака. Во случај кога набавката или закупот на различни прскалки не е можно, прскалките мора да бидат измиени. Постапката на миење и видовите на средства мора да бидат документирани. Од прскалката на основ на сомнеж може да биде земен примерок за анализа.
Производите за заштита на растенија, ѓубривата и семињата или залихите на органски и конвенционален дел мора да се чуваат во различни простории. 
Просториите за чување на органски инпути мора да бидат соодветно означени.
Записите и документирањето за конвенционалниот и органскиот дел мора да бидат водени и чувани.
II. За растително  производство

Што е органско растително земјоделство:
Ги избегнува синтетичките пестициди и лесно и тешко растворливите минерални ѓубрива;
Ја штити животната средина и ја промовира биолошката разновидност;
Создава висококвалитетна храна;
Рециклира хранливи материи;
Користи локално адаптирани сорти, раси, видови.
       Плодност на почвата и исхраната на растенијата:
Плодноста на почвата мора да се зачува или да се подобрува;
Мора да се избегнува ерозија на почвата;
За едногодишни култури, треба да се користи ротација на културите, вклучувајќи легуминози или други погодни култури , за да се осигура азотофикасација или подобрување на почвена плодност 
За повеќегодишни насади, кадешто е возможно, легуминозите треба да бидат засадени во меѓупросторите;
Органското ѓубрење треба да се користи за да се одржи плодноста на почвата.

	
	

	Вид на ѓубрење
	Дозволено според  ЗОЗП

	Од органско сточарство
	да

	Од екстензивно конвенционално сточарство
	да

	Од интензивно конвенционално сточарство
	Само ако е компостирано

	Од високо интензивно сточарство
	не


Азотни ѓубрива и суперфосфати не се дозволени
          Органското и неорганското ѓубрeње не смее да ги надмине барањата на културата; 
          Вар (CaCO3) може и треба да се користи, кога е тоа потребно.
Заштита на културите:
Синтетички хербициди, инсектициди и фунгициди не се дозволени;
За паразитите и растителните болести мора да постои превентива со користење на адаптирани видови и издржливи сорти, адекватни ротации на културите и промовирање на природните непријатели на штетниците;
По преземањето на овие мерки, само оние природни или минерални супстанции кои се споменати во Листа на производи за заштита на растенија според ЗОЗП на РМ, може да се користат;
Плевелот мора да се контролира механички или термички, преку соодветно обработување на почвата и ротација на културите.
 Семиња и посадочен материјал:

Органски семиња или садници / посадочен материјал мора да се користи секогаш кога е возможно;
За употреба на конвенционални семиња или садници/посадочен материјал, фармерите мора да докажат дека органските семиња од одредена сорта не се достапни, и  мора да побараат специјално одобрување од сертификаторот, пред сеење/ садењето;
Расадите за едногодишни култури (генерално зеленчукови) треба  да бидат органски или произведени од сопствен семенски материјал од предходна реколта.
Семињата третирани со хемиско пестициди не смеат да се користат, во спротивно производот ќе добие статус конвенционален.
Период на преод:
Конвенционалните фарми треба да поминат низ период на преод, пред производите да можат да се продаваат како органски. Во текот на периодoт на преод, сите правила за органско производство треба да се почитуваат, според: 

	
	ЗОЗОП на РМ 

	Едногодишни култури:
	Две години до садење

	Повеќегодишни култури:
	Три години до берба

	Почеток на периодот за преод:
	Кога ќе се потпише договорот со сертификаторот или при прва контрола

	Надворешна контрола во текот на преодниот период:
	Потребно

	Исклучоци:
	Во случај да има доволно докази дека не се користени агро-хемикалии, овoj период ќе се признае ретроактивно како дел од преодниот период. Некористењето на недозволени конвенционални импути да се докаже дека било спроведувано најмалку 3 години пред да биде потпишан сертификациониот договор 

	Продажба на производи во текот на преодниот период:
	Од почетокот на  преодниот период, производите може да бидат означени како “во преод кон органското земјоделство” 


Вкрстено загадување:

ЗОЗП на РМ  бара операторот да преземе “мерки за претпазливост за да се намали ризикот од загадување”, кои ја вклучуваат и потребата од одделување на органските од конвенционалните насади, кога постои ризик од наноси на пестициди.
 Биодиверзитет:
Органските стандарди бараат зачувување на плодноста на почвата и промовирање на природните непријатели на штетниците (види погоре). ЗОЗП на РМ го дефинира биодиверзитетот како клучен елемент на органското земјоделство. Овие услови не можат да бидат исполнети на големи моно културни посеви, па затоа поголемите полиња може да бидат поделени со жива ограда од грмушки.

 Записи:

Фармата треба да има пополнето план за органско управување 
Треба да се води дневник на фармата, во кој ќе се запишуваат главните активности за секоја парцела;
Фактурите за набавки на ѓубрива, пестициди, семиња итн. треба да бидат документирани и достапни;
Количината на принос мора да биде запишана за секоја култура;
На фармите треба да имат барем едноставен систем за документирање на продажбата на органски производи;
 Знаење:

          Фармерот мора да има соодветно ниво на познавање за правилата и технологиите за органско    земјоделство.
Забелешка: Законот за органско земјоделско производтсво ги адаптира Листите за дозволени средства за заштита и Листа на губриња и подобрувачи на почвена плодност  согласни ЕУ регулативите.
III. За Собирање на органски самоникнати видови
Што значи собирање на органски самоникнати видови: 
Cобирањето мора да биде одржливо;
Не смее да штети на животната средина;
Мора да се спрведува во незагадени области и на незагадени места;
Мора да биде добро документирано и да постои следливост за производот се до неговото потекло.
Одржливост:

Мора да се избегнува прекумерно собирање на видовите;
Bидовите на Црвената листа или поинаку речено листата на загрозени видови не смеат да се собираат;
Оштетувањето на растенијата мора да се сведе на минимум;
Како генерално правило, не повеќе од 60% од цвеќињата и листовите, не повеќе од 70% од овошјето и не повеќе од 5% од корењата или кората од дрвјата треба да се собира од секое место на собирање, процентуалниот сооднос може да биде поголем за одредени, а значително помал за други видови; 
Компанијата мора да направи проценка на достапните ресурси односно за видовите кои се собираат;
Одговорното лице/тело мора да постави детални правила за собирање за сите видови.
Штета врз животната средина:

Собирањето не смее да го уништи или загрози живеалиштето или храната на другите организми;
Собирачите не смеат да оставаат отпадоци, да придонесуваат за појавата на шумски пожари, да криволоват итн.
Незагадени области и места:

Собирањето не смее да се одвива:
Блису до големи градови, инустриски центри и нуклеарни инсталации;
Блиску до патишта:
	Возила на 5 минути
	< 3
	3 – 15
	16 – 50
	51 – 100
	> 100

	Оддалеченост што треба да се одржи (m)
	нема
	25
	50
	100
	200


На конвенционални посеви или ливади
Во шумски предели, каде шумски инсектициди се користеле во текот на изминатите 3 години;
Во оддалеченост помала од 20 метри од конвенционалните полиња каде се прска co пестициди (50 метри во случај на овоштарник со прскалки под висок притисок);
Близу до ѓубришта (20 до 100 метри, зависно од големината на ѓубриштето), железници и други локални извори на загадување.
Обука на собирачите и надзор:
Собирачите мора да бидат соодветно обучени во врска со техниките на берење, максималната количина која може да се собере,штетното влијание врз животната средина, соодветноста на местата за собирање .
Имплементацијата на овие правила треба да биде контролирана од страна на одговорни тела; притоа најдобри резултати се постигнуваат кога собирањето се врши во организирани групи.
Записи, следливост и означување:
Одговорната компанија или лице треба да презентира план за органско управување;
Детална мапа на регионот за собирање мора да се презентира; места за собирање, точки за продажба на големо и критични области , мора да бидат обележани на мапата;
Потврда од МЗШВ дека регионите во период не пократок од 3 (три) години пред вршењето на собирањето не биле третирани со средства кои не се дозволени за употреба во органското земјоделско производство;
Записи за набавка, складирање, транпорт и продадени количини мора да се чуваат за секое ниво од процесот;
Операторите треба да се трудат да постои повратна следливост барем до ниво на локални места на собирање;
Сите складирани, транспортирани и продадени производи мора да се соодветно означени, а ознаката да вклучува информација за производот, количината, потеклото, датумот на пакување, органскиот статус и име на сертификациското тело.
Постапување по берба, чистење:

Контактот со супстанции кои можат да предизвикаат загадување мора да се избегнува во текот на постбербените активности (транспорт, сушење, замрзнување, складирање, итн.);
Можните загадувачи вклучуваат детергенти, дезинфекциски средства, родентициди, средства за фумигација, материи за заштита на дрво, итн.;
Во текот на бербата-собирањето,  и во сите нивоа на постбербените активности, со производите мора да се постапува во соодветни санитарни услови.
IV. За Пчеларство
Што значи органското пчеларство:
Се одвива во незагадени области;
Користи природни материјали, методи и храна;
Избегнува користење конвенционални ветеринарни лекови и пестициди.
Воспоставување на пчеларник:
Областа со радиус од 3км околу пчеларникот   мора да биде покриена претежно со природна вегетација и/или органско или обработливо земјиште со екстензивен начин на обработка; ова е особено релевантно за култури кои пчелите ги посетуваат за хранење (овоштарници, репка, итн.); не смее да има поголеми извори на загадување во рамките на оваа област (индустрија, автопат, итн.);
Областа мора да има доволно извори на полен, нектар и чиста вода;
Овие барања се применуваат за сите пчеларници вклучувајќи ги и местата за селидба или т.н миграторни локации или локазии за летна паша.
         Размножување:
Резервата мора да биде изградена од сопствени или органски колонии, користејќи роеви или делови од колонија; 
Колониите набавени од обичните пчеларници мора да поминат период на преод од 1 (една) година.
       Кошница и други материјали, чистота:
Пчеларските кошници (сандаци) мора да бидат направени од природни материјали како неофарбано дрво, или заштитено со природни премази.
Алати, контејнери и друг материјал кој се користи за управување со пчелното семејство, собирањето и постапувањето по собирањето, мора да бидат соодветни и да не содржат загадувачки супстанции;
Пчелиниот восок мора да се користи во затворен круг, со што ќе се избегне ризикот од мешање со неоргански восок;
Кошниците (сандаците) мора да се чуваат чисти, собирањето и постапувањето по собирањето мора да се спореведат под соодветни хигиенски услови.
      Хранење:
На пчелните семејства мора да им се остави доволно мед за хранење во текот на ладни или суви сезони, од сопствено потекло или од органско потекло;
Вештачко хранење може да се користи само во случаите кога заради климатските услови истото е неопходно. Исклучиво, органски шекер може да се користи во овие ситуации.
    Ветеринарни третмани:
	Превентива
	Пчеларот мора да обезбеди заштита од болести и паразити, со тоа што ќе одбере отпорен вид, контрола на трутовите, промена на матиците, одржување на чисти кошници и материјали, итн. 

	За дозволени материјали види:
	Правилник за правила и постапувања во пчеларството

	Контрола на пчелиниот крлeж (Varroa)
	Мравја киселина, млечна киселина, оцетна киселина и оксална киселина, тимол, еукалиптол, камфор:

	
	ЗОЗП (Правилник за постапување во пчеларството) , член 2(6)

	Глодари
	Родентициди се дозволени само во затворени стапици

	Во случај на третмани со алопатски лекови
	Пчелното семејство мора да биде одвоено и да подлежи на нов период на преод. Во случај на синтетички акарициди, пчелиниот восок мора повторно да биде заменет.


Период на преод:
Пчелните семејства треба да подлежат на едногодишен преоден период; Со одглед на климатските промени во овој преоден период, доколку условите се неповолни за продукција на восок, преодниот период може да биде продолжен. 
Во текот на овој период, пчелиниот восок треба да биде заменет со восок од сертифицирани органски пчеларници или нови сотови треба да бидат изградени, користејќи восок од надградби, рамки градилници, или медни поклопци.
Според ЗОЗП на РМ (Правилник за постапување во пчеларството) во период на преод или при воспоставување нов пчеларник, неоргански восок може да се користи кога: 
а) восок од органско пчеларство не е достапен на пазарот, 
б) кога е докажано дека истиот не е загаден со супстанции недозволени во органското производство и 
в) под услов да потекнува од медните капачиња.
Управување со колонијата:
Практиките како сечење на крилата на матиците, синтетички репеленти, убивање пчели како метод за собирање на медот не се дозволени;
Рамката на леглото не смее да се користи за извлекување на мед 
Уништувањето на трутовите може да се врши само како мерка за спречување на наезда од Varroa destructor.
 Записи, следливост и ознаки:
Пчеларот мора да има план за органско управување;
Детална мапа за местоположбата на пчеларниците и нивната околина мора да бидат презентирани; релевантната вегетација, местоположбата на пчеларникот и можните извори на загадување мораат да бидат означени на мапата;
Мора да се води Дневник за пчелните семејства, вклучувајќи информации за општото постапување, размножување, ветеринарните третмани, приноси и посебни набљудувања;
По собирањето/бербата и пред транспортирањето или складирањето на медот или другите пчелини производи во нефинална опаковка, тие мора да бидат соодветно означени т.е да содржат информација за вид, дата на собирање, и локација на пчеларник. Доколку операторот пакува во финална амбалажа за продажба етикетите мора да содржат информации за видот и количината на производот,  статус, и име на сертификаторот;
Следливоста мора да се осигури 
Забелешка: ако не е достапен органски шекер, сертификациското тело може да одобри  хранење за определено време со обичен шеќер. Наместо сертифициран органски пчелин восок, може да се користи исто така восок кај кој после анализата се докажало дека не содржи остатоци од пестициди.

V. За Сточарство
Што е органско сточарство:
Органска исхрана на животните;
Број на животни во соодветна корелација со расположливото земјиште;
Висок приоритет кон благосостојбата на животните (на пример, соодветно сместување, практики на одгледување);
Приоритет за природна ветеринарна медицина, користење на алопатски лекови само ако не постои друго решение;
Животинското ѓубриво не смее да биде извор на загадување;
Здраво, висококвалитетно млеко, јајца и месо, наместо максимален квантитет.
Исхрана:
ЗОЗП на РМ:
	
	Тревопрасни (преживари, коњи)
	Свињи
	Живина

	Одгледување на млад добиток
	Природно млеко (3 месеци за крави, 45 дена за овци и кози)
	Природно млеко 40 дена
	Нема посебни одредби

	Напасување
	Максимално користење на испаша според локалните можности
	Пожелно, но не се дефинирани никави барања

	Волуминозна храна
	Минимум 60% од сува материја
	Волуминозна храна мора да се додава во дневен оброк

	Храна од сопствена фарма
	Минимум 50% од сува материја (освен во услови на миграција на животните)
	Не се дефинирани посебни одредби

	Храна од земја во преод
	Минимум 30% од сувата материја (60% во случај земјиштето во преод да припаѓа на истата фарма); максимум 20% од постојното пасиште во првата година на конверзијата

	Конвенционална храна
	Не е дозволена
	

	Адитиви
	Листа на додатоци во добиточната храна и други материи кои се користат во исхраната на животните од ЗОЗП на РМ


Сместување:
Животните мора да имаат пристап до свеж воздух, директна сончева светлина и засолниште. Шталите мора да се одржуваат чисти, за да се оневозможи појава на болести и паразити. Само оние супстанции кои се споменати во Листата на средства за чистење и дезинфекција  од ЗОЗП на РМ, може да се користат за чистење, дезинфекција и контрола на паразити во шталите.
ЗОЗП на РМ- Правилник за постапките за одгледување, минимум површините за сместување на различни видови животни прилог  1 и 2 , дава понатамошни детали за штали и области за вежбање на отворено како на пример:
Добитокот не смее да биде врзан;
Одгледувалиштето на добиток мора да има мазни, но не лизгави подови. 
Телињата не смеат да се чуваат во посебни (индивидуални) боксови откако ќе наполнат 1 недела;
Маториците мора да се чуваат во групи, прасенцата не смеат да се чуваат во кафези за прасенца;
Живината мора да се чува во отворени услови и неможе да се чува во кафези;
За понатамошни детали, види Правилник за постапките за одгледување, минимум површините за сместување на различни видови животни прилог 1 од ЗОЗП на РМ.
Практики на управување во сточарството:
ЗОЗП на РМ:
Во принцип, треба да се применува природна репродукција. Вештачко осеменување е дозволено. Други форми на вештачко оплодување (на пример ембрио трансфери) се забранети, освен според член 22 (3) од ЗОЗП –само во случај на загрозување на изворни раси.
Прикачување на еластични врвки на опашите на овците, сечење на опашките, сечење на заби, сечење на клуновите и сечење на роговите не смее методично да се спроведува. Некои од овие операци може да се дозволат во исклучителни случаи, заради безбедност и зачувување на здравјето на животните;
Условите за гоење на телињата не смее да поттикнуват анемија;
Минималната возраст за колење на живината е дефинирано со Правилник за постапките за одгледување, минимум површините за сместување на различни видови животни од ЗОЗП;
Животните мора да се транcпортираат, натоварени и истоварени на начин кој што го минимизира нивото на стрес. Алопатските средства за смирување или електричните направи за гонење на животни се забранети;
Добитокот и производите од добитокот мора да се идентификуваат;
Густината на чување на различни видови е дифинирана подетално во Правилник за постапките за одгледување, минимум површините за сместување на различни видови животни прилог 2 од ЗОЗП.
Потекло на животните и период на преод:
Издржливи, локално адаптирани видови треба се избираат за одгледување.
Животните треба да се купуваат од органски фарми и со нив да се управува според органските стандарди, од раѓање, со неколку исклучоци. 
Во случаи кога набавката на конвенционални животни е ограничена со неколку инструкции (обнова на стадо, или висока смртност). 

Почеток на преод е со потпишување на договорот со сертификациското тело или со првата контрола, а завршува :

	Преоден период 
	Вид животно

	12 месеци
	За говеда и коњи

	6 месеци
	За мали преживари (овци, кози) и свињи

	10 недели
	За живина за месо (набавена на возраст од 3 дена) 

	6 недели
	За живина за производство на јајца


 Ветеринарeн третман:
Болестите и паразитите мора да бидат превенирани преку избор на издржливи видови, адекватно хранење, одгледување, санитарни услови и вакцини;
Во случај животните и покрај превенцијата, да се разболат, мора да бидат лечени; предимство се дава на природните или хомеопатски третмани;
Во случај на алопатски третмани, времето за каренца треба да се дуплира во случај предвиден со ЗОЗП 
Превентивното користење на алопатска медицина е забрането. Ова особено се однесува на антибиотици, кокцидиостатици или хормони кои се користат како поттикнувачи за раст.
       Записи:

Пред да се спроведе првата контрола, фармата треба да има план за органско управување 
Дневник за стоката мора да се води, со документирање најмалку при раѓањето, набавка, продажба и смрт на животното, како и за сите ветеринарни третмани;
Фактури за набавка на храна, ветеринарни лекови, животни и сл. мора да се чуваат и да се достапни;
Количината на добиените производи од добитокот мора да се документира;
Фармата треба да има едноставен систем за документирање за продажбата на органски производи.
       Знаење:

Фармерот треба да има адекватно познавање за правилата и технологиите за органско сточарско производство.
VI. За Преработка
              Преработка на органска храна:
Мора да осигура следливост и транспарентност;
Бара добар систем за документација;
Не смее да ги загадува органските прозиводи преку несоодветно постапување по собирањето.
За кои преработувачи е потребна сертификација како органски преработувач:
Сите постапувачи  кои преработуваат, сушат, замрзнуваат, чистат, мешаат, пакуваат или етикетираат органски производи по собирањето, треба да бидат сертифицирани.
Потекло на органските суровини:

 Сите постапувачи по собирањето мора да разберат дека само сертифицираните органски суровини можат да бидат преработени во органски производи.
             Разделување:

· Некои преработувачи произведуваат само органски, но повеќето и органски и конвенционални производи;
· Последните преработувачи треба да постават добар систем за разделување на органските производи од конвенционалните: од моментот на прием на суровините, преку сите чекори за преработка, просториите за складирање, итн. па се до продажбата. 
· Најдобрата поделба е се разбира, просторната: да има одделни складишта и линии за преработка во органски и конвенционални производи;
· Како и да е, често тоа не е возможно; во случај, да не може да се спроведе просторно разделување, потребно е временско разделување на преработувањето на органски и конвенционални производи. Односно преработката да се врши во различно време на иста линија со спроведување на соодветен режим на чистење помеѓу преработките;
· Во случај на непрекинати процеси (на пример, мелници), операторот мора да се осигура дека на почетокот на органската преработка, разумно количество на органски производ се користи за “прочистување” на линијата, и истиот да се продава како конвенционален;
· Во случај кога оделни складишта не се возможни, соодветно одвојување во рамките на постоечкиот склад е доволна: на пример, редови поделени со линија на подот или одделни полици, правилно означени.
              Документирање и означување:
· На органскиот преработувач му е потребен план за органско управување. Во случај компанијата да има систем за управување со квалитет, прирачникот за квалитет треба да содржи поглавје посветено на преработка на органска храна;
· Во случај на паралелно органско и конвенционално производство, вреќите, контејнерите, кутиите со органски производи мора да бидат означени на секој процесен чекор низ целиот објект;
· Операторот треба да ги чува сертификатите, испратниците, товарните листови, приемни листови, записи за преработка, книги за складирање и фактури; сите овие записи поврзани со органските производи треба да упатуваат на “органски” производ;

· Органските преработувачи треба да имаат добар сметководствен систем, што ќе овозможи евалуација на тоа дали количината на набавената суровина е согласна со количината на финалниот производ кој е продаден;
· Освен отворената суровина која доаѓа директно од самото поле, само спакуваните или запечатените и означените производи треба да бидат прифатени за органска преработка, неозначените производи треба да бидат вратени кај добавувачот.
              Следливост:

· органскиот пазар може да се развие само ако корисникот верува дека потеклото за она што има на неговата/нејзината чинија, навистина потекнува од органска фарма;
· Невозможно е да се бара истото ниво на следливост за различни процеси како што е пакување на свежо овошје (каде обратната следливост треба да биде едноставна), млекарници, млинови, или фабрики за тестенини. Највисокото можно ниво на следливост треба да се обезбеди во секоја дадена ситуација.
 Адитиви, помошни средства за преработка

· Неземјоделските адитиви и средства за преработка, кои можат да се користат за органски производи, се ограничени на оние кои ги дозволува односниот стандард. Ве молиме земете го во предвид следното:

	ЗОЗП на РМ

	Листа на производи и супстанции кои се користат во процесот на производство на органски преработена храна 

 Листа на додатоци во добиточната храна и други материи кои се користат во исхраната на животните


Означување на производите со повеќе состојки:

	Органски 
	Произведени од производи во преод

	од состојки од земјоделско потекло, при што додадената вода и готварска сол не се земаат во предвид   
	Само со една растителна состојка од земјоделско потекло

	со употреба на неорганските земјоделски состојки само доколку се наведени во Листата на состојки кои не биле произведени според принципите на органското земјоделство

	додатоци за вкус и мирис, вода, сол, подготовки од микроорганизми и ензими, минерали, елементи во трагови, витамини, како и аминокиселини и други микрохранливи состојки во прехранбените производи за одредени хранливи вредности во случај кога производителите не се во состојба да набават храна само од органско потекло и доколку истите се наоѓаат во природата и може да поминале само низ механички, физички, биолошки, ензимски или микробиолошки процеси, освен кога тие процеси и супстанции од такви извори не се достапни на пазарот во доволни количини или со потребен квалитет
	

	За преработена добиточна органска храна- максимално дозволено количество неорганска храна е 5 % за период од 01.01.2011 до 31.12.2012
	


 ЗОЗП на РМ:

        Контрола на штетници по пакување, санитација, загадувачки супстанции:

· Операторот мора да осигура дека органскиот производ нема во ниту еден момент да дојде во контакт со загадувачките супстанции како што се горива, пестициди, заштитни материи за дрво, детергенти, мувла, итн.;
· За контрола на штетници кај складираните производи, само супстанциите споменати во Листа на средства за чистење и дезинфекција според ЗОЗП на РМ,  може да се користат. 
· За чистење, санитацијата и контрола на паразити во преработувачките линии, за ЗОЗП на РМ треба да се почитуваат правилата за добра производна пракса , Преработувачот мора да преземе неопходни мерки за да го избегне загадувањето со детергенти, средства за дезинфекција или пестициди;

· По апликацијата на конвенционални пестициди во објектот за преработка, времето за каренца до прием на органските производи во односната просторија треба да биде дуплирано, со споредување на официјално одреденото време за односната супстанција; сите површини кои стапуваат во контакт со органскиот производ треба да бидат обилно исплакнати со чиста вода; 
VII. Прием на материјали, суровини
Што значи ова:
Секој органски оператор е одговорен да обезбеди дека секој органски производ, кој го прима, одговара со стандардот.
За да се осигура во ова, операторот треба да верификува, како минимум, одредени формални барања, кои вклучуваат:

Дали снабдувачот има органски сертификат? Деталите кои треба да се проверат, вклучуваат:

Дали сертификатот е валиден (не е истечен рокот на валидност)?
Дали го покрива конкретниот производ?
Дали е издаден од акредитиран тело за сертификација ?
Во случај на сомнеж, контактирајте со соодветното тело за сертификација!

Дали производот е спакуван или запечатен за транспорт? 
Дали производот е правилно означен или во случај на неспакувани производи, пропратени со документи (на пример, документи за испорака), кои јасно се поврзани за односниот број на лот, шаржа или серија?
Дали етикетата во однос на документот за испорака ги содржи минимум потребните информации за: Производителот (или добавувачот), органскиот статус, количина, сертификациското телото (или, во рамките на ЕУ, идентификацискиот број на сертификаторот)? (Освен тоа, потребен е систем за нумерување на лот, шаржа или серија!)
Дали фактурата исто така се однесува на органскиот статус на производот и содржи потребни информации за сертификаторот?
Ако недостасува некој од овие детали, операторот треба или да го одбие приемот на производот како органски или да побара од добавувачот да ја поправи грешката.
Ако се е точно, операторот треба да го документира резултатот на оваа верификација. Ова може да се направи на многу едноставен начин со запишување на датумот на прием на фактурата или документот за испорака, и со потпишување, или користење на посебна листа за проверка или формулар кој го составил операторот за оваа цел. Постапката треба да биде соодветна на големината и сложеноста на операцијата.
За кого и за што е ова релевантно:
Ова  се бара за секоја операција за набавка на органски материјали од други сертификувани операции: преработувачи, трговци, фармери, пчелари.
Примери:
Преработувач кој купува органски суровини од фарма или од други преработувачи или трговци.
Фармер кој купува органски животни или храна за животни од други фармери или трговци (вклучувајќи ги и добавувачите со комерциални состојки  на храна!)
Пчелар кој набавува органски пчелин восок или колонии.
Не се применува за материјали како семиња, ѓубрива, дозволени пестициди или неземјоделски состојки за преработена храна. 
VIII . За ТРГОВИЈА-УВОЗ
Увозот на органска храна:
Мора да обезбеди следливост и транспарентност
Бара добар систем за документација
Кој треба да биде инспектиран и сертифициран како увозник:
	
	      Побарана сертификација според....

	
	Законот за Органско Земјоделско Производство

	Шпедитерите, кои не се сопственици на производот
	Не

	Посредници или увозници кои го купуваат и продаваат производот, без да го препакуваат или повторно етикетираат
	Да

	Ракувачи кои го препакуваат или етикетираат производот
	Да


Чекори при увоз на органски производи 
Прво, мора да се сертифицирате како увозник на органски производи; ве молиме контактирајте овластен сертификатор во вашата земја
Второ, треба да сте сигурни дека вашиот добавувач има  валиден сертификат за органски производи според Регулативата 834/07
За да се издаде сертификат, увозникот треба да достави  копии од следните документи:

Фактури за набавка на односната количина од сертифицираниот добавувач до извозникот

товарна листа или CMR за транспортот на односната пратка

Валиден сертификат од производителот на производот

Скица од единицата, вклучувајки можни поддоговорени единици

Дијаграм на тек ,кој го опишува процесот/те (релевентно само  ако производите се складирани, означени, или пакувани)

Копии од валидни сертификати за сите органски добавувачи

Записи за купување и прием на органски производи

Евиденциски книги за складирање (ако е релевантно)

Протоколи за пакување (ако е релевантно)

Протоколи за контрола на штетници (ако е релевантно)

Записи за експедирани органски производи

Опис на мерките кои спречуваат мешање/замена на органските производи со конвенционални

Поглавјата за ракување со органски производи од прирачникот за квалитет (ако постои)

Листа од добавувачи на органски производи (ако е релевантно)

Листа од клиенти за органски производи (ако е релевантно)

Молиме внимавајте на сите документи да е назначен сертификацискиот статус на производите ( на пр. органско манго) и дека податоците се доследни.


